
Annotatsiya: Ushbu maqolada malaka oshirish jarayonida yo‘riqchilarning kasbiy kompetentligini pedagogik faoliyat 
jarayonida shakllantirishning pedagogik asoslari masalalariga e’tibor qaratilgan. Ta’lim jarayonida ko‘zlangan natijalarga 
erishish uchun o‘qituvchining kasbiy kompetentlik sifati qay darajada rivojlanganligi asosida yo‘riqchilarni tayyorlash sifa-
tini oshirish zarurligi yoritilgan.

Kalit so‘zlar: jismoniy madaniyat, kompetentlik, kasbiy kompetensiya, hamkorlik, xulq-atvor, bilim, ko‘nikma, malaka, 
anglash, bag‘rikenglik, ijtimoiy safarbarlik, ijodiy yondashuv, jamoada ishlash, tahlil qilish.
Abstract: The article examines the pedagogical foundations for the formation of professional competence of physical 
education teachers in the process of pedagogical activity at the stage of professional development. The need to improve 
the quality of teacher training is emphasized, based on the level of development of the teacher’s professional competence 
in order to achieve the desired outcomes in the educational process.

Key words: physical education, competence, professional competence, cooperation, behavior, knowledge, skills, abili-
ties, understanding, tolerance, social mobilization, creativity, teamwork, analysis.
Аннотация: В статье рассматриваются педагогические основы формирования профессиональной компетент-
ности преподавателей физической культуры в процессе педагогической деятельности на этапе профессиональ-
ного развития. Подчеркивается необходимость повышения качества подготовки преподавательских кадров, 
исходя из уровня развития профессиональной компетентности педагога для достижения желаемых результатов 
в образовательном процессе.

Ключевые слова: физическая культура, компетентность, профессиональная компетентность, сотрудничество, 
поведение, знания, умения, навыки, понимание, толерантность, социальная мобилизация, творческий подход, 
совместная работа, анализ.

KIRISH
So‘nggi yillarda jismoniy tarbiya va sport bo‘yicha mutaxassislarning kasbiy bilim, malaka va ko‘nikmalarini 

rivojlantirish uchun keng imkoniyatlar yaratilmoqda. Qayta tayyorlash va malaka oshirish kurslari o‘quv jarayo-
niga joriy etilmoqda. O‘zbekiston Respublikasi Prezidenti Sh.M. Mirziyoyevning 2022-yil 20-dekabrdagi Oliy 
Majlis va O‘zbekiston xalqiga Murojaatnomasida “Najot – ta’limda, najot – tarbiyada, najot – bilimda. Chunki, 
barcha ezgu maqsadlarga bilim va tarbiya tufayli erishiladi”, – deb ta’kidlangan [1]. Ushbu g‘oyaning ilgari surili shi 
“Yangi O‘zbekiston – Uchinchi Renessans sari” deb belgilangan ulug‘ maqsadning ifodasi bo‘lib, davlatimiz ijti-
moiy taraqqiyoti sohasida ta’limni ustuvor yo‘nalish sifatida e’lon qilgani har bir pedagog zimmasiga mas’uliyatli 
vazifalarni yuklaydi.

O‘zbekiston Respublikasi Prezidentining 2024-yil 15-noyabrdagi “Umumiy o‘rta ta’lim maktablarida 
jismoniy tarbiya fani o‘qitilishini tubdan takomillashtirish hamda ushbu fan o‘qituvchilarining kasbiy faoliyatini 
rivojlan tirish chora-tadbirlari to‘g‘risida”gi PQ-392-son1li Qarori qabul qilindi. Mazkur qarorda umumiy o‘rta ta’lim 
mak tablarida jismoniy tarbiya fani o‘qitilishini tubdan takomillashtirish va jismoniy tarbiya fani yo‘riqchilarini 
uzluksiz kasbiy rivojlantirish tizimi samaradorligini ta’minlash, ularning kasbiy va jismoniy mahoratini muntazam 
oshirib borishni yo‘lga qo‘yish maqsad qilingan: jismoniy tarbiya fani yo‘riqchilari uchun o‘quv-metodik qo‘llan-

1 https://www.lex.uz/docs/-7221716 

malarni ishlab chiqish; O‘zbekiston davlat jismoniy tarbiya va sport universiteti bilan hamkorlikda jismoniy 
tarbiya o‘qituvchilarining kasbiy mahorati va malakasini oshirish bo‘yicha o‘quv dasturlarini takomillashtirish; 
jismoniy tarbiya yo‘riqchilari tarkibiga mahoratli sportchilarni jalb etish; jismoniy tarbiya fani o‘qituvchilariga 
malaka toifasi berishning yangi tartibini ishlab chiqish; o‘quvchilarning bo‘sh vaqtlarini mazmunli o‘tkazish 
maqsadida maktab sport klublari faoliyatini yo‘lga qo‘yish; jismoniy tarbiya fani o‘qituvchilarining bilim darajasi 
va kasbiy mahoratini aniqlash bo‘yicha milliy baholash tizimini ishlab chiqish.

MAVZUGA OID ADABIYOTLAR SHARHI
Kasbiy mahorat – kasbiy kompetentlik mohiyatini ochib beruvchi muhim pedagogik kategoriyalardan biri 

bo‘lib, u pedagogik nuqtayi nazardan shaxsga xos quyidagi sohalarni o‘z ichiga oladi. Bu borada tadqiqotchi 
S.A. Drujilov kasbiy mahoratning to‘rt muhim jihatini quyidagicha ajratadi:
1. Motivatsion-ixtiyoriy komponent (motivlar, maqsadlar, ehtiyojlar va qadriyatlar);
2. Funktsional komponent (ma’lum bir faoliyat usullari haqidagi bilimlar);
3. Kommunikativ komponent (fikrlarni to‘g‘ri ifoda etish, tahlil qilish, ishontirish, gapirish, muloqotni tashkil 

qilish va axborotni uzatish qobiliyati);
4. Refleksiv komponent (o‘z faoliyati natijalarini boshqarish va baholash qobiliyati).

Demak, professionallik tushunchasiga quyidagi xulosalarni kiritish mumkin: u ma’lum bir kasbiy faoliyat turi 
uchun zarur bo‘lgan bilim va ko‘nikmalarni o‘z ichiga oladi; umumiy va murakkab vaziyatlarda atrofdagi voqe-
likni to‘g‘ri anglash, shuningdek, kasbiy muammolarni hal etish mahoratini talab etadi.

Rus olimlaridan S.T. Vershlovskiy va Yu.N. Kulyutkin kompetentlikni shaxs tavsifi asosida o‘rgangan 
bo‘lsalar, V.Yu. Krichevskiy va A.V. Xutorskiy uni shaxs faoliyatidagi maqsadlarni amalga oshirish ko‘rsatkichlari 
orqali talqin etadilar.

Akademik V.A. Slastenin esa kompetentlikni – shaxsning kommunikativlik, muloqatmandlik, konstruktivlik, 
tashkilotchilik qobiliyatlari majmui sifatida talqin qilgan. Shuningdek, mavzu doirasida quyidagi olimlarning ilmiy 
qarashlari ham muhim ahamiyat kasb etadi: K.A. Abulxanova-Slavskaya, B.G. Ananiyev, A.V. Brushlinskiy, A.L. 
Jhuravlyov, I.A. Zimnyaya, V.S. Merlin, A. Rubinshteyn, V.A. Slastenin va boshqalar tomonidan faoliyatning 
umumiy predmeti haqidagi g‘oyalar ishlab chiqilgan.

TADQIQOT METODOLOGIYASI
Ushbu muammolarni o‘rganish malaka oshirish tizimida yo‘riqchilarning kasbiy kompetensiyasini mu  -

vaffaqiyatli shakllantirishga yordam beradigan bir qator pedagogik shart-sharoitlarni aniqlashga imkon berdi: 
innovatsion va interaktiv ta’lim texnologiyalarini joriy etish, shaxsga yo‘naltirilgan faoliyatga asoslangan yonda-
shuvlar, psixologik va o‘quv jarayoni sub’yektlarining pedagogik o‘zaro aloqasi, muammoli vaziyatlarni yaratish 
va malaka oshirish tizimida yo‘riqchilarning jamoada yoki juftlikda reproduktiv va produktiv ishlash qobiliyati. 
Shuni ta’kidlash kerakki, birgalikdagi tadbirlar, qoida tariqasida, maqsadni belgilash, rejalashtirish, bashorat 
qilish, aks ettirish va bajarilgan ish natijalarini baholash ko‘nikmalarini rivojlantirishga qaratilgan. Yuqorida 
keltirilgan pedagogik shartlarning amalga oshirilishiga faqat maxsus ishlab chiqilgan ta’lim texnologiyalari 
ko‘magidagina erishish mumkin.

Ushbu jihatning metodologik asosini pedagogik texnologiyalar nazariyasi hamda mazmun va muolaja 
jihatlarining didaktik birligi qonuniyatini texnologik amalga oshirish tashkil etadi. Malaka oshirish tizimida 
yo‘riqchilarning kompetensiyasi, bir qator rus va o‘zbek olimlarining fikriga ko‘ra, o‘z taqdirini o‘zi belgilash, 
qaror qabul qilishda mustaqillik, o‘quvchilarning kognitiv va tadqiqot faoliyatini tashkil etish ko‘nikmalarini 
rivojlantirishga qaratilgan murakkab ta’lim jarayonidir. Ta’lim muassasasidagi o‘quv jarayoni malaka oshirish 
tizimida yo‘riqchilarning kompetensiyalarini rivojlantirishga yo‘naltirilgan bo‘lishi kerak. Bu esa kasbiy faoliyatda 
asosiy va maxsus kompetensiyalarni amalga oshirishni anglatadi:
• oldindan rejalashtirish va ishlash natijalarini bashorat qilish qobiliyati;
• yetarli darajadagi ilmiy, nazariy va uslubiy bilimlar, ko‘nikmalar va malakalarning mavjudligi;
• ta’lim va tarbiya jarayonini tashkil etish va boshqarish qobiliyati;
• ta’lim muassasasi o‘quv jarayoniga innovatsion texnologiyalarni joriy etishni ta’minlash va nazorat qilish 

qobiliyati;
• o‘qituvchining shaxsiy fazilatlari va kasbiy kompetensiyalarini o‘z-o‘zini takomillashtirish yo‘li bilan rivojlan-

tira olish;
• o‘z-o‘zini tarbiyalash, ilmiy va uslubiy yangiliklardan xabardor bo‘lish;
• pedagogik faoliyat natijalarini tahlil qilish va umumlashtirish, kamchiliklarni bartaraf etish qobiliyati.

o‘quv jarayoni ularning kasbiy mahoratini sezilarli darajada oshiradi. Amaliyot ko‘rsatganidek, bu jarayon 
bosqichma-bosqich va samarali davom etadi.

TAHLIL VA NATIJALAR
Malaka oshirish tizimida yo‘riqchilarning kompetensiyasi – o‘z mutaxassisligi va ixtisosligi doirasida bilim, 

ko‘nikma va malakaga ega bo‘lishi bilan belgilanadi hamda shaxsiy qadriyatlari, sifatlari, kvalifikatsiyasining 
namoyon bo‘lishida ifodalanadi. Quyidagilar ta’lim-tarbiya jarayonida mutaxassisning pedagogik ishga tayyor-
langanligining zarur va yetarli darajasini ta’minlaydigan asosiy talablar hisoblanadi:

• pedagogika va psixologiyaga oid bilimlarga ega bo‘lish, o‘z ustida ishlash, ta’lim jarayonini rejalashtirish, 
baholash, qayta aloqa o‘rnatish;

• ta’lim oluvchilarda didaktik motivatsiyani shakllantirish, ularning shaxsiy rivojlanish xususiyatlarini bilish;

• AKT va xorijiy tillarni o‘zlashtirish va amaliyotda qo‘llay olish;

• umuminsoniy va umummadaniy qadriyatlardan xabardor bo‘lish va ularni faoliyatda qo‘llay bilish;

• mamlakatning ijtimoiy hayotida ishtirok etish; ta’lim muhitiga yangilik kiritish, o‘z fanini mukammal bilish;

• muloqotga ochiqlik, bag‘rikenglik, empatiyaga moyillik, etakchilik, faollik va tashabbuskorlik, mas’uliyatlilik;

• o‘z faoliyatini tahlil qilish, kompetentlik samaradorligini rejalashtirish, maqsad va vazifalarni belgilash, 
bashorat qilish, o‘zini namoyon etish, kamchiliklarni tuzatish va boshqalar.

XULOSA VA TAKLIFLAR 
Jismoniy tarbiya va sport bo‘yicha mutaxassislarni ilmiy-metodik ta’minlash, qayta tayyorlash va malakasini 

oshirish markazida Oliy ta’lim, fan va innovatsiyalar vazirligi hamda Jismoniy tarbiya va sport vazirligi tizimi-
dagi ta’lim muassasalari rahbarlari, trener-o‘qituvchilari, umumiy o‘rta ta’lim va maktabgacha ta’lim muassa-
salarining jismoniy tarbiya o‘qituvchilari va mutaxassislarining malakasini oshirish ta’limiga zamonaviy ta’lim 
metodlari, axborot-kommunikatsiya texnologiyalari va innovatsion yondashuvlar, ilg‘or xorijiy tajribalarni keng 
joriy etgan holda, malaka talablari va ishchi dasturlarini muntazam yangilab borilishi lozim. Malaka oshirish 
jarayonida demokratik va liberal yondashuvlar, tinglovchilarning kasbiy faoliyatidagi kompetensiyalarini takomil-
lashtirish, bilim va ko‘nikmalarni rivojlantirish orqali yuqori samaradorlikka erishiladi.

Xulosa sifatida shuni ta’kidlash lozimki, jismoniy tarbiya yo‘riqchilarining kasbiy mahoratini takomillash-
tirish, ilmiy va amaliy tadqiqotlar, texnologik taraqqiyot hamda ta’lim modullari bo‘yicha innovatsiyalarni joriy 
etish, zamonaviy uslublarda bilim, ko‘nikma va malakalarni yangilab borish mehnat bozoridagi o‘zgarishlar 
sharoitida muhim ahamiyatga ega. Shu bilan birga, shaxsiy ehtiyojlarni hisobga olgan holda kasbiy mahorat 
va ko‘nikmalarni takomillashtirishda professional treninglarning ilg‘or texnologiyalarini joriy etish, zamonaviy 
fan yutuqlari asosida texnologik jarayonlarni tanlab, amaliyotda qo‘llash, tinglovchilarni passiv iste’molchidan 
faol ishtirokchiga aylantirishga, ularning kasbiy-metodik faoliyatlariga zamon talablariga mos ijobiy o‘zgarishlar 
kiritishga va moslashtirishga xizmat qiladi.

